
Polisi Mannau Diogel i Fenywod

1. [bookmark: _Hlk50555984]Cyflwyniad a Phwrpas y Polisi 


Mae’r Polisi Man Diogel i Fenywod yn rhoi trosolwg o beth yw mannau diogel, a pha egwyddorion allweddol y dylid eu dilyn wrth sefydlu mannau o’r fath. Mae’n darparu fframwaith i staff sy’n gweithio gyda chleientiaid sy’n defnyddio gwasanaethau Cymorth i Ferched ClwydAlyn (CAWA). 

Pwrpas y Polisi Mannau Diogel hwn yw:

· Sicrhau bod pob gwasanaeth a gaiff ei ddarparu a’i hwyluso gan CAWA yn hybu cynhwysiant, yn rhydd rhag aflonyddu, cam-drin, gwahaniaethu a mathau eraill o ymddygiad annerbyniol.

· Darparu staff, gwirfoddolwyr, a chleientiaid â dealltwriaeth y sefydliad o ‘Fan Diogel’.  

· Creu man parchus, deallgar a charedig lle mae unigolion yn teimlo y gallant fynegi eu hunain a gofyn cwestiynau heb ofni dial neu sarhad.

· Darparu man diogel lle gall dioddefwyr cam-drin domestig gael cymorth, arweiniad a gwybodaeth yn gyfrinachol. 

· Cefnogi’r Ymgyrchoedd Mannau Diogel: peidio byth â chyflawni cam-drin domestig, ei esgusodi nac aros yn dawel yn ei gylch. 

· Cefnogi ac annog ‘Rhyddid Barn’ yn ogystal â chydnabod ei ffiniau.

· Parchu ein poblogaeth amrywiol a gweithredu polisi ‘goddef dim’ wrth ymdrin â phob math o wahaniaethu. 

· Glynu at argymhellion polisïau Iechyd a Diogelwch i sicrhau lles cleientiaid, staff ac unigolion eraill sy’n gysylltiedig â’r gwasanaeth. 

· Darparu cymorth, cyngor, ac arweiniad gwybodus, parhaus, cyfrinachol ac arbenigol ar gam-drin domestig. 






. 
2. Cyd-destun 

Gall man diogel fod yn fan ffurfiol neu anffurfiol lle mae menywod a merched yn teimlo’n ddiogel yn gorfforol ac yn emosiynol. Mae’r term ‘diogel’, yn y cyd-destun presennol, yn cyfeirio at absenoldeb straen gormodol oherwydd tramwa, cam-drin, a thrais (neu ofn cam-drin, trais, a niwed). Mae’n fan lle gall menywod a merched gael mynediad at gymorth arbenigol emosiynol ac ymarferol, mewn amgylchedd cysurus, heb ofni gael eu barnu neu’u niweidio.

Nid yw man diogel o reidrwydd yn golygu man ffisegol. Gall Man Diogel fod yn wasanaeth neu’n fecanwaith cymorth y gellir ei ddefnyddio o bell, lle gall y defnyddiwr gwasanaeth deimlo’n hyderus na fydd yn dod i gysylltiad â gwahaniaethu, beirniadaeth, aflonyddu neu unrhyw niwed emosiynol neu gorfforol arall. Mae’r Man Diogel yn caniatáu i’r defnyddiwr gwasanaeth deimlo’n ddiogel, yn hyderus, ac yn gyfforddus i ymgysylltu a siarad yn agored tra’n cael mynediad at gymorth. 

Cyfreithiol 
Nid oes unrhyw faterion cyfreithiol penodol yn codi o’r Polisi Mannau Diogel i Ferched hwn.

Strategol 
Yn unol â’r Grant Cymorth Tai (HSG), Bwrdd Iechyd Prifysgol Betsi Cadwaladr (BIPBC), Arian Craidd Cyngor Sir y Fflint, Swyddfa’r Comisiynydd Heddlu a Throseddu, a Cymorth i Fenywod Cymru, mae’n ofynnol i ni sicrhau bod unrhyw ddarpar Breswylwyr/Cleientiaid yn cael mynediad at ein gwasanaethau arbenigol yn brydlon ac mewn ffordd strwythuredig. Rhaid i bobl aelod staff yn CAWA ymdrechu i roi’r mesurau rheoli risg diogelwch priodol yn eu lle o ran Preswylwyr/Cleientiaid i sicrhau bod eu diogelwch a’u llesiant yn flaenoriaeth, ni waeth a ydynt yn cael mynediad i’r ddarpariaeth Lloches/Tŷ diogel, neu’n aros yn y gymuned / y berthynas. 

Iechyd a Diogelwch 
Mae CAWA yn cydnabod ei ddyletswydd i gydymffurfio â Deddf Iechyd a Diogelwch yn y Gwaith 1974 ac yn unol â hyn, i ddarparu’r wybodaeth, cyfarwyddyd, hyfforddiant a goruchwyliaeth angenrheidiol i’w weithwyr cyflogedig er mwyn sicrhau eu hiechyd a diogelwch yn y gwaith. Mae hyn hefyd yn cynnwys pobl eraill y gall eu gweithredoedd effeithio arnynt. Mae CAWA yn ymroddedig i ddiogeledd, iechyd a diogelwch pob Preswyliwr/Cleient ac aelod staff, yn ogystal â’r gymuned ehangach a bydd yn gweithredu mewn ffordd gydlynol i reoli iechyd a diogelwch. 

Mae manylion am yr holl gamau sy’n ymwneud ag iechyd a diogelwch wedi’u cynnwys yn y polisïau a’r gweithdrefnau canlynol.

· Polisi Gweithwyr Unigol 
· Polisi Ar alwad
· Polisi Mynediad
· Polisi Iechyd a diogelwch 
· Gweithdrefnau Iechyd a diogelwch 




3. Canllawiau ac Amcanion 
 
Prif ganllaw ac amcan y polisi hwn yw darparu fframwaith i staff sy’n gweithio gyda Chleientiaid sy’n defnyddio gwasanaethau CAWA, i sicrhau bod egwyddorion allweddol yn cael eu dilyn wrth ddefnyddio mannau o’r fath i gefnogi Cleientiaid a defnyddwyr gwasanaeth.

Rhaid i bob gwasanaeth unigol sicrhau ei fod yn gweithredu o fewn terfynau’r gyfraith o ran Cyfraith tenantiaeth, Deddf Rhentu Cartrefi (Cymru) 2016 a’r holl ddeddfwriaeth Iechyd a diogelwch.

Dylid defnyddio’r polisi hwn ar y cyd â’r canlynol:

· Polisi Gweithwyr Unigol 
· Polisi Ar Alwad
· Polisi Iechyd a Diogelwch 
· Gweithdrefnau Iechyd a Diogelwch 
· Asesiadau Risg ac Anghenion 
· Polisi ymwelwyr 
· Polisi Atgyfeirio, Mynediad ac Ymsefydlu 
· Gweithdrefnau Dethol a Dyrannu. 

